
༄།	དཔལ་ལྡན་འབྲུག་པའི་ཁྲིམས་ཀྱི་འདུན་ས།
ROYAL COURT OF JUSTICE
[bookmark: _GoBack]འཁྲུན་ཆོད་ཨང་༼ཆེ་མཐོ་༢༠༢༢-༡༥༡༽	   འབྲི་ཤོག་བདུན་ཅུ་པ།༼ཨེཆ་-༧༠༽
 				     མཐོ་གཏུགས་ཞི་རྩོད་འཁྲུན་ཆོད།

࿐	  ད་ལན༑	སྤུ་ན་ཁ་རྫོང་ཁག་ཁྲིམས་ཁྲིའི་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༢-༡༡༦༽ ཅན་མར་ སྤྱི་ཚེས་༡༡.༤.༢༠༢༢ ལུ་བཀོད་གྲུབ།

	མཐོ་གཏུགས་པ་ རྩོད་ཟླ།				རྩོད་རྩ།
ངོ་མིང་ 	: བསྟན་འཛིན་རྡོ་རྗེ། 	ངོ་མིང་	: ལྷ་སྐྱིད།
ཕོ/མོ།	: ཕོ།		ཕོ/མོ།	: མོ།
སྐྱེས་ཚེས་	: ༡༩༩༨		སྐྱེས་ཚེས་	: ༡༩༩༠
མི་ཁུངས་ལག་ཁྱེར་ཨང་	: ༡༡༠༠༩༠༠༡༣༢༣	མི་ཁུངས་ལག་ཁྱེར་ཨང་	: ༡༡༠༠༨༠༠༡༨༥༩
ཕ་/མ་མིང་      	: པ་སངས།	ཕ་/མ་མིང་	: སྨིན་དྲུག
ཁྲམ་ཨང་	: མེད།	 	ཁྲམ་ཨང་	: ༢༦༡
གུང་ཨང་	: མེད།		གུང་ཨང་	: ཐ-༩-༢༠
གཡུས་	: ཐངས་སྦྱེས།	གཡུས་		: རྟ་ལོག 
རྒེད་འོག་	: སྟོང་ཝང་།	རྒེད་འོག་	: རྟ་ལོག 
རྫོང་ཁག་	: སྤུ་ན་ཁ།	རྫོང་ཁག་	: སྤུ་ན་ཁ།
ལས་འགན་	: སོ་ནམས་པ།	ལས་འགན་	: སོ་ནམ་པ།      
རྒྱབ་མི་/ངོ་ཚབ་	: མེད།	རྒྱབ་མི/ངོ་ཚབ་	: སྨིན་དྲུག


           
རྩོད་དོནཿ གཉེན་དཀྲོགས་དང་ གཉེན་འབྲེལ་སྐོར།
༡༽	རྩོད་གཞི་ངོ་སྤྲོད།
མཐོ་གཏུགས་པ་ རྩོད་ཟླ་བསྟན་འཛིན་རྡོ་རྗེ་དང་ རྩོད་རྩ་ལྷ་སྐྱིད་ རྩ་ཕན་གཉིས་ཀྱིས་བར་ན་ རྩོད་དོན་ གཉེན་དཀྲོགས་དང་ གཉེན་འབྲེལ་སྐོར་ལས་ རྩོད་གཞི་སྤུ་ན་ཁ་རྫོང་ཁག་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ནས་དབྱེ་དཔྱད་མཛད་དེ་ འཁྲུན་ཆོད་གནང་མི་འདི་ལུ་ རྩོད་ཟླ་བསྟན་འཛིན་རྡོ་རྗེ་ལུ་ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ།


༢༽	སྙན་གསན།
	༢.༡	སྟ་གོན་སྙན་གསན།			སྤྱི་ཚེས་༦.༥.༢༠༢༢ ལུ།
༢.༢	ཐོག་མའི་བརྗོད་དོན།			སྤྱི་ཚེས་༡༣.༥.༢༠༢༢ ལུ།
༢.༣	མཐའ་བསྡོམས་འདྲི་གླེང་།		སྤྱི་ཚེས་༡༧.༥.༢༠༢༢ ལུ།


༣༽	དབྱེ་བཤེར།
༣.༡	བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
	༣.༢	སྤུ་ན་ཁ་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼སྤུངས་ཁྲིམས་༢༡-༤༥༦༽ སྤྱི་ཚེས་༢༨.༡༢.༢༠༢༡ཅན་མ།




༤༽	མཐོ་གཏུགས་ཞིབ་བཤེར། ༼དག་བཅོས་མེད་པར་འདྲ་བཤུས༽
༤.༡	མཐོ་གཏུགས་པ་ རྩོད་ཟླ་བསྟན་འཛིན་རྡོ་རྗེ་གིས་ རྩོད་ཉོག་དེའི་སྐོར་ལས་ སྤྱི་ཚེས་༦.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༦.༥.༢༠༢༢ ཅན་མའི་ནང་གསལ།
	“་་་་་མིང་པས་ཕྱག་བཅས་ཞུ་གསོལ་ དེ་ཡང་ རྩོད་དོན་གཉེན་འབྲེལ་སྐོར་ ཐོག་མ་སྤུངས་རྫོང་ཁྲིམས་ཀྱི་འདུན་སའི་འཁྲུན་ཆོད་ཨང་༼སྤུངས་ཁྲིམས་༢༡-༤༥༦༽ སྤྱི་ཚེས་༢༨.༡༢.༢༠༢༡ ཅན་མ་གནང་མི་ལུ་ བསམ་པ་མ་རྫོགསཔ་ལས་བརྟེན་ ཆེ་མཐོ་ལྷན་རྒྱས་ཞབས་སུ་མཐོ་གཏུགས་ཞུ་དགོས་པའི་གནད་དོན་ དང་པ་ འཕྲུལ་གླང་འདི་ རྩོད་ཟླ་བསྟན་འཛིན་རྡོ་རྗེ་རང་ཉིད་ རྨགཔ་འབད་མ་འཛུལ་བའི་ཧེ་མ་ལས་ ཁོང་བཟའ་ཚང་ཚུ་གི་ཉོ་ཉོཝ་བའི་འཕྲུལ་གླང་ཨིན་རུང་ འདི་གིས་བུ་ལོན་དངུལ་ཀྲམ་༡༠༩,༩༡༡.༡༠༼གཅིག་འབུམ་དགུ་སྟོང་དགུ་བརྒྱ་བཅུ་གཅིག་དང་ཕྱེད་ཀྲམ་བཅུ་ཐམ༽ཐམ་པ་ བསྟན་འཛིན་རྡོ་རྗེ་རང་ལུ་དཔྱ་གཉིས་བཀལ་འདུག་པ་ལས་བརྟེན་ ཁེ་རྒུད་རྩ་ལས་མ་བཏུབ་ཟེར་ཞུ་ནི་ལགས།
	གཉིས་པ་ རྟ་ལོ་འཆམ་དམངས་ཀྱི་མ་དངུལ་ནང་ལས་ གནས་ཚང་ལྷ་སྐྱིད་ཀྱི་ལེན་ཡོད་པའི་བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་འདི་ རྨགཔ་བསྟན་འཛིན་རྡོ་རྗེ་རང་དང་ཅིག་ཁར་ བསྟུན་གྲོས་འབད་བ་མེདཔ་ གནས་ཚང་ལྷ་སྐྱིད་མོ་ར་གི་ལེན་དང་ མ་ལེན་ང་གི་ཤེས་རྟོགས་མ་འབྱུངམ་ལས་ བསྟན་འཛིན་རྡོ་རྗེ་རང་ལུ་བུ་ལོན་དཔྱ་གཉིས་བཀལ་འདུག་པ་ལས་བརྟེན་ ཁེ་རྒུད་རྩ་ལས་མ་བཏུབ་ཟེར་ཞུ་ནི་ལགས།
	གསུམ་པ་ ཨམ་རྣམ་རྒྱལ་དབང་མོ་གི་ས་ཆ་གླང་རྡོར་བཞི་ལུ་ རེ་ཉི་ཤུ་ལྔ་ ཨམ་སྐལ་བཟང་སྒྲོལ་མ་གི་ ས་ཆ་གླང་རྡོར་ཕྱེད་དང་གཉིས་ཀྱི་རེས་ ཉི་ཤུ་གཅིག་དང་ཕྱེད་ རྟ་ལོ་གྲྭ་ཚང་གི་ས་ཆ་གླང་རྡོར་གཉིས་ལུ་རེ་ཉི་ཤུ་གཉིས་ དེ་ལས་ དྲགོས་རམ་བྷ་དུར་གྱི་ ས་ཆ་གླང་རྡོར་༤ གི་ རེ་ཉི་ཤུ་ལྔ་ བཅས་བསྡོམས་རེ་ཉི་ཤུ་བཅུ་གསུམ་དང་ཕྱེད་ཀ་ སྤྱི་ཐོག་སྦུག་གི་རེ་ཨིན་ ཨིན་རུང་ བསྟན་འཛིན་རྡོ་རྗེ་རང་ལུ་མ་ཐོབ་ལས་བརྟེན་ ཁེ་རྒུད་རྩ་ལས་མ་བཏུབ་ཟེར་ཞུ་ནི་ བགོ་བཤའ་ཐོབ་ནི་ཡོདཔ་ཅིག་མཛད་གནང་ཞུ་ནི་ལགས།
	གསོལ་འདེབས་ཞུ་བ།
	ཆེ་མཐོ་ལྷན་རྒྱས་རིན་པོ་ཆེ་མཆོག་ ཐུགས་འཚེར་བའི་གཞི་ལས་མེད་རུང་ གུས་པ་མི་སེར་ཉམས་ཆུང་གི་སྐྱིད་སྡུག་ལ་དགོངས་ཏེ་ ཐོག་མ་ཁྲིམས་ཀྱི་འདུན་སར་ སྔ་རྟིང་རིམ་པར་བཞིན་དུ་ཕུལ་ཡོད་པའི་བཤེར་ཡིག་གི་དོན་ཚན་ཚུ་རེ་རེ་བཞིན་དུ་ ཞིབ་དཔྱད་མཐིལ་ཕྱིན་མཛད་གནང་བཞིནམ་ལས་ མཐོ་གཏུགས་པ་བསྟན་འཛིན་རྡོ་རྗེ་རང་ལུ་དྲང་བདེན་བཤེར་བཅུད་མཛད་གནང་ཐབས་ཀྱི་སྨོན་འདེབས་ཞུ་བ་་་་་་་”

༤.༢	རྩོད་རྩ་ལྷ་སྐྱིད་ཀྱི་ངོ་ཚབ་ངོམ་སྨིན་དྲུག་གིས་ རྩོད་ཉོག་དེའི་སྐོར་ལས་ སྤྱི་ཚེས་༡༣.༥.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༡༣.༥.༢༠༢༢ ཅན་མའི་ནང་གསལ།
	“་་་་་ཅན་མས་ཕྱག་བཅས་ཞུ་གསོལ་ དེ་ནི་ ད་རེས་ རྩོད་ཟླ་ངོ་མིང་བསྟན་འཛིན་རྡོ་རྗེ་ནས་ ཐོག་མ་ཁྲིམས་འདུན་ལས་གནང་མི་འཁྲུན་ཆོད་ཨང་༼སྤུངས་ཁྲིམས་༢༡-༤༥༦༽ སྤྱི་ཚེས་༢༨.༡༢.༢༠༢༡ ཅན་མ་གནང་མི་ལུ་ཁེ་རྒུད་མ་བཏུབ་པའི་སྐོར་ལས་ དོན་ཚན་༣ སྦེ་ མཐོ་གཏུགས་ཞུ་བ་ཕུལ་མི་དེའི་ལེན་འདེབས་གཤམ་གསལ་ཞུ་བ།
	༡༽ ངོ་མིང་བསྟན་འཛིན་རྡོ་རྗེ་ནས་ འཕྲུལ་གླང་འདི་ རྩོད་ཟླ་ཁོ་རང་རྨགཔ་འབད་མ་འཛུལ་བའི་ཧེ་མ་ལས་ བཟའ་ཚང་ཚུ་གི་ཉོ་ཉོཝ་འཕྲུལ་གླང་ཨིན་རུང་ འདི་གི་བུ་ལོན་དངུལ་ཀྲམ་༡༠༩,༩༡༡.༡༠༼གཅིག་འབུམ་དགུ་སྟོང་དགུ་བརྒྱ་བཅུ་གཅིག་དང་ཕྱེད་ཀྲམ་བཅུ་ཐམ༽ཐམ་པ་འདི་ རྩོད་ཟླ་ལུ་དཔྱད་གཉིས་བཀལ་འདུག་ཟེར་ཞུཝ་ཨིན་མས་ དེའི་ལེན་ཁ་གསལ་ཞུ་བ་ཅིན་ འཕྲུལ་གླང་འདི་ ང་བཅས་བཟའ་ཚང་ཚུ་གི་ཉོ་ཉོཝ་མེན་པར་ བསྟན་འཛིན་རྡོརྗེ་ཁོ་པར་ རྩོད་རྩའི་རྨགཔ་འབད་ཞིནམ་ལས་ རྩོད་རྩའི་མིང་ཐོག་ལུ་ཉོ་ཉོཝ་འབད་ནི་འདི་གིས་ འཕྲུལ་གླང་རིན་ རྩོད་ཟླ་ལུ་དཔྱད་གཉིས་བཀལ་མི་འདི་ ཐོག་མ་ཁྲིམས་ཀྱི་འདུན་སར་ལས་ ཞིབ་དཔྱད་མཐིལ་ཕྱིན་གནང་སྟེ་ རྩོད་ཟླ་ལུ་དཔྱ་གཉིས་བཀལ་མིི་གནས་དོན་འདི་ལས་བརྟེན་ཨིན་མས་ཟེར་ཞུ་ནི་ཨིན།
	༢༽ རྟ་ལོ་འཆམ་དམངས་ཀྱི་མ་དངུལ་ནང་ལས་ གནས་ཚང་ལྷ་སྐྱིད་ཀྱི་ལེན་ཡོད་པའི་བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་འདི་ རྨགཔ་བསྟན་འཛིན་རྡོ་རྗེ་དང་གཅིག་ཁར་ བསྟུན་གྲོས་འབད་འབདཝ་མེད་རུང་ ཁོ་ལུ་དཔྱ་གཉིས་བཀལ་མི་ལུ་ཁེ་རྒུད་མ་བཏུབ་ཟེར་ཞུཝ་ཨིན་མས་ དེའི་ལན་ཁ་གསལ་ཞུ་བ་ཅིན་ རྨགཔ་ངོ་མིང་བསྟན་འཛིན་རྡོ་རྗེ་དང་ གཉེན་བསྡོམས་སྡོད་པའི་སྐབས་ གནས་ཚང་གི་མིང་ཐོག་ བསྐྱིན་འགྲུལ་ལེན་ཡོད་པའི་མངོན་རྟགས་འཐོན་སོངམས་ལས་བརྟེན་ ཐོག་མ་ཁྲིམས་ཀྱི་འདུན་སར་ལས་ ཞིབ་དཔྱན་མཐིལ་ཕྱིན་མཛད་དེ་ བུ་ལོན་དཔྱ་གཉིས་ཞངབ་དཔྱད་གནང་སྟེ་ བུ་ལོན་བགོ་བཤའ་བཀལ་མི་འདི་ལུ་ ཆེ་མཐོ་ཁྲིམས་ཀྱི་འདུན་སར་ལས་ ཐོག་མ་ཁྲིམས་འདུན་ལས་གནང་མི་འཁྲུན་ཆོད་འདི་ལུ་ ངོས་ལེན་མཛད་གནང་ཟེར་ཞུ་ནི་ཨིན།
	༣༽ ཨམ་རྣམ་རྒྱལ་དབང་མོ་གི་ས་ཆ་གླང་རྡོར་བཞི་ལུ་ རེ་ཉི་ཤུ་ལྔ་ ཨམ་སྐལ་བཟང་སྒྲོལ་མ་གི་ ས་ཆ་གླང་རྡོར་ཕྱེད་དང་གཉིས་ཀྱི་རེས་ ཉི་ཤུ་གཅིག་དང་ཕྱེད་ རྟ་ལོ་གྲྭ་ཚང་གི་ས་ཆ་གླང་རྡོར་གཉིས་ལུ་རེ་ཉི་ཤུ་གཉིས་ དྲགོས་རམ་བྷ་དུར་གྱི་ ས་ཆ་གླང་རྡོར་༤ གི་ རེ་ཉི་ཤུ་ལྔ་ བཅས་བསྡོམས་རེ་ཉི་ཤུ་བཅུ་གསུམ་དང་ཕྱེད་ཀ་ སྤྱི་ཐོག་སྦུག་གི་རེ་ཨིན་རུང་ ཁོ་ལུ་བགོ་བཤའ་མ་ཐོབ་ཟེར་ཞུཝ་ཨིན་མས།
	དེའི་ལན་ཁ་གསལ་ཞུ་བ་ཅིན་ དྲགོས་རམ་བྷ་དུར་གྱི་ས་ཆ་གླང་རྡོར་༤ གི་ རིད་ཉི་ཤུ་ལྔ་དང་ ཨམ་སྐལ་བཟང་སྒྲོལ་མ་ཟེར་མིའི་ ས་ཆ་གླང་རྡོར་ཕྱེད་དང་གཉིས་ཀྱི་རེ་ཉི་ཤུ་གཅིག་དང་ཕྱེད་ཟེར་མི་ ས་ཇོ་རང་མེདཔ་ལས་ རྩོད་ཟླའི་ཁ་ཐུག་ལས་མ་བདེན་པའི་ལོ་རྒྱུས་འདྲ་མིན་སྣ་ཚོགས་ཞུཝ་ཨིན་མས་ཟེར་ཞུ་ནི་དང་ གཞན་ས་ཇོ་ཚུ་གི་ས་ཆ་ལས་འཐོན་པའི་རེད་ཚུ་ བཟའ་ཚང་དམང་སྤྱི་ཐོག་ཁར་བཟའ་སྤྱོད་འབད་ཚར་ཡོདཔ་ལས་ རྩོད་ཟླ་ལུ་ཐོག་མ་ཁྲིམས་འདུན་ལས་ ས་ཇོ་ཚུ་འབོ་སྟེ་ རང་སོའི་ངག་བརྗོད་ལེན་ཏེ་ཡོདཔ་ལས་ རྩོད་ཟླ་ལུ་བགོ་བཤའ་ཐོབ་འཐབ་མེདཔ་ལས་བརྟེན་ ཐོག་མམ་ཁྲིམས་འདུན་ལས་ རྩོད་ཟླ་ལུ་བགོ་བཤའ་མ་བཀོད་མི་འདི་ལས་བརྟེན་ཨིནམ་ལས་ ཆེ་མཐོ་ཁྲིམས་ཞབས་ལས་ ཐོག་མ་ཁྲིམས་འདུན་ལས་གནང་བའི་འཁྲུན་ཆོད་འདི་ལུ་ ངོས་ལེན་མཛད་དེ་ བཀའ་དྲིན་བསྐྱང་གནང་ཟེར་ཞུ་ནི་ཨིན།
	གསོལ་འདེབས་ཞུ་བ།།
	ཆེ་མཐོ་ལྷན་རྒྱས་རིན་པོ་ཆེའི་ཞབས་ལས་ ཐོག་མ་ཁྲིམས་འདུན་ལས་གནང་བའི་འཁྲུན་ཆོད་འདི་ལུ་ ངོས་ལེན་མཛད་དེ་ རྩོད་རྩ་རང་ལུ་དྲང་བདེན་ཐོབ་ནི་ཡོདཔ་ཅིག་ སྐྱིད་སྡུག་གཟིགས་གནང་ཞུ་བ་་་་་”


༥༽	མཐོ་གཏུགས་རྩོད་ཉོག
༥.༡	མཐོ་གཏུགས་པ་ རྩོད་ཟླ་བསྟན་འཛིན་རྡོ་རྗེ་གིས་ འཕྲུལ་གླང་འདི་ ཁོ་རང་རྨགཔ་སྦེ་མ་འཛུལ་བའི་ཧེ་མ་ལས་རང་ ཁོང་བཟའ་ཚང་ཚུ་གིས་ཉོ་སྟེ་འདུག་རུང་ ཐོག་མ་ཁྲིམས་འདུན་ནས་ འཕྲུལ་གླང་དེའི་བུ་ལོན་ དཔྱ་གཉིས་ཀྱིས་དངུལ་ཀྲམ་༡༠༩,༩༡༡.༡༠༼ཆིག་འབུམ་དགུ་སྟོང་དགུ་བརྒྱ་བཅུ་གཅིག་དང་ཕྱེད་ཀྲམ་བཅུ་ཐམ༽ སྤྲོད་དགོས་པར་འཁྲུན་ཆོད་གནང་མི་ལུ་ ཁེ་རྒུད་མ་བཏུབ་དང་ རྟ་ལོ་འཆམ་དམངས་ཀྱིས་མ་དངུལ་ནང་ལས་ ཁོ་དང་མཉམ་བསྟུན་གྲོས་མེད་པར་ གནས་ཚང་ལྷ་སྐྱིད་ཀྱི་མིང་ཐོག་ བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་དེ་ཡང་ ཁོ་ལུ་དཔྱ་གཉིས་བཀལ་ཡོད་མི་ལུ་ཁེ་རྒུད་མ་བཏུབ་མ་ཚད་ ཨམ་རྣམ་རྒྱལ་དབང་མོ་གི་ས་ཆ་གླང་དོར་བཞི་ལུ་ རེད་ཉི་ཤུ་ལྔ་དང་ ཨམ་སྐལ་བཟང་སྒྲོལ་མ་གི་ ས་ཆ་གླང་དོར་ཕྱེད་དང་གཉིས་ཀྱི་རེད་ ཉི་ཤུ་གཅིག་དང་ཕྱེད་ དེ་ལས་ རྟ་ལོ་གྲྭ་ཚང་གི་ས་ཆ་གླང་དོར་གཉིས་ལུ་རེད་ཉི་ཤུ་གཉིས་དང་ དྲགོས་རམ་བྷ་དུར་གྱི་ ས་ཆ་གླང་དོར་༤ གི་ རེད་ཉི་ཤུ་ལྔ་ བཅས་ཡོངས་བསྡོམས་རེད་ཉི་ཤུ་བཅུ་གསུམ་དང་ཕྱེད་ཀ་ སྤྱི་ཐོག་སྦུག་གི་རེད་ཨིན་རུང་ ཁོ་ལུ་བགོ་བཤའ་མ་ཐོབ་ལས་བརྟེན་ འདིར་ཁྲིམས་འདུན་ནས་ གོང་འཁོད་ གསལ་བའི་གནད་དོན་ཚུ་ལུ་ དབྱེ་ཞིབ་མཐིལ་ཕྱིན་མཛད་གནང་དགོས་པར་ཞུ་བ་ཕུལ་མི་འདི་ཚུ་ ངོས་ལེན་ཡོད་མེད།

༦༽	ཁྲིམས་ཁྲིའི་བསྐྱར་ཞིབ་བཅུད་དོན།
༦.༡༽	གོང་གསལ་ རྩོད་ཉོག་རིམ་ཨང་༥.༡ པའི་བཅུད་དོན་དང་ རྩ་ཕན་གཉིས་ཀྱིས་ཕུལ་བའི་མཐོ་གཏུགས་བཤེར་ཡིག་དང་ བཤེར་ལན་ དེ་ལས་ ཐོག་མ་ཁྲིམས་འདུན་གྱི་འཁྲུན་ཆོད་ཚུ་ལུ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ འདིར་ཁྲིམས་འདུན་ལས་བསྐྱར་ཞིབ་མཛད་ཡོད།
༦.༢༽	རྩོད་རྩ་ ལྷ་སྐྱིད་ཀྱི་མིང་ཐོག་ སྤྱི་ཚེས་༦.༡༢.༢༠༡༩ ལུ་ འབྲུག་གོང་འཕེལ་དངུལ་ཁང་ཚད་འཛིན་ནང་ལས་སྐྱིན་འགྲུལ་ལེན་ཡོད་མི་འདི་ བཟའ་ཚང་གཉིས་པོ་ གཉེན་བསྡོམས་སྡོད་པའི་སྐབས་སུ་ ལེན་འདུག་པའི་མངོན་རྟགས་ ཐོག་མ་ཁྲིམས་འདུན་ལུ་འབྱུང་ཡོད་མི་འདི་ ནོར་བ་དང་འཛོལ་བ་མིན་འདུག་པའི་གནད་ལས་ དེ་བཞིན་ ངོས་ལེན་མཛད་དེ་ སྐྱིན་འགྲུལ་དངུལ་ཀྲམ་༡༠༩,༩༡༡.༡༠༼ཆིག་འབུམ་དགུ་སྟོང་དགུ་བརྒྱ་བཅུ་གཅིག་དང་ཕྱེད་ཀྲམ་བཅུ་ཐམ༽པོའི་ཐད་ གསུམ་དཔྱ་རྐྱབ་པའི་སྐབས་ མཐོ་གཏུགས་པ་ལུ་ དཔྱ་གཉིས་ཀྱིས་དངུལ་ཀྲམ་༧༣,༢༧༤.༠༦༼བདུན་ཁྲི་སུམ་སྟོང་ཉིས་བརྒྱ་བདུན་ཅུ་དོན་བཞི་དང་ཕྱེད་ཀྲམ་དྲུག༽པོ་སྤྲོད་དགོཔ་དང་ རྩོད་རྩ་ལུ་དཔྱ་གཅིག་གིས་དངུལ་ཀྲམ་༣༦,༦༣༧.༠༣༼སུམ་ཁྲི་དྲུག་སྟོང་དྲུག་བརྒྱ་སུམ་ཅུ་སོ་བདུན་དང་ཕྱེད་ཀྲམ་གསུམ༽པོ་སྤྲོད་དགོས་པར་ འཁྲུན་ཆོད་གནང་ནི། 
༦.༣༽	རྟ་ལོག་གསང་སྔགས་ཆོས་གླིང་འཆམ་དམང་ཁར་ལས་ རྩོད་རྩའི་མིང་ཐོག་ བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་དེ་ཡང་ རྩོད་རྩའི་མིང་ཐོག་ སྤྱི་ཚེས་༡༩.༣.༢༠༢༡ ལུ་ ལེན་འདུག་པའི་མངོན་རྟགས་གྲུབ་པ་ལས་བརྟེན་ གོང་འཁོད་ བུ་ལོན་དེ་ཡང་བཟའ་ཚང་གཉིས་པོ་ གཉེན་བསྡོམས་སྡོད་པའི་རིང་ལུ་ལེན་འདུག་པའི་གནད་ལས་ བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་དེ་ཡང་ གསུམ་དཔྱ་ཐོག་རྩིས་རྐྱབ་པའི་སྐབས་ མཐོ་གཏུགས་པ་ལུ་དཔྱ་གཉིས་ཀྱིས་དངུལ་ཀྲམ་༢༦,༦༠༠/-༼ཉིས་ཁྲི་དྲུག་སྟོང་དྲུག་བརྒྱ༽ཐམ་པ་སྤྲོད་དགོཔ་དང་ རྩོད་རྩ་ལུ་དཔྱ་གཅིག་གིས་དངུལ་ཀྲམ་༡༣,༣༠༠/-༼ཆིག་ཁྲི་སུམ་སྟོང་སུམ་བརྒྱ༽ཐམ་པ་སྤྲོད་དགོས་མི་འདི་ ཐོག་མའི་འཁྲུན་ཆོད་དང་འཁྲིལ་ མཐོ་གཏུགས་པ་ལུ་བགོ་བཤའ་ཕོག་མི་ ཡོངས་བསྡོམས་དངུལ་ཀྲམ་༩༩,༨༧༤.༠༦༼དགུ་ཁྲི་དགུ་སྟོང་བརྒྱད་བརྒྱ་བདུན་ཅུ་དོན་བཞི་དང་ཕྱེད་ཀྲམ་དྲུག༽པོ་དེ་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ ཟླ་ངོ་གསུམ་གྱི་ནང་འཁོད་ རྩོད་རྩ་ལུ་སྤྲོད་དགོས་པར་ འཁྲུན་ཆོད་གནང་ནི། 
༦.༤༽	ཨམ་རྣམ་རྒྱལ་དབང་མོ་གི་ས་ཆ་གླང་དོར་བཞི་ལུ་ རེད་ཉི་ཤུ་ལྔ་དང་ ཨམ་སྐལ་བཟང་སྒྲོལ་མ་གི་ ས་ཆ་གླང་དོར་ཕྱེད་དང་གཉིས་ཀྱི་རེད་ ཉི་ཤུ་གཅིག་དང་ཕྱེད་ དེ་ལས་ རྟ་ལོ་གྲྭ་ཚང་གི་ས་ཆ་གླང་དོར་གཉིས་ལུ་རེད་ཉི་ཤུ་གཉིས་དང་ དྲགོས་རམ་བྷ་དུར་གྱི་ ས་ཆ་གླང་དོར་༤ གི་ རེད་ཉི་ཤུ་ལྔ་ བཅས་ཡོངས་བསྡོམས་རེད་ཉི་ཤུ་བཅུ་གསུམ་དང་ཕྱེད་ཀ་ སྤྱི་ཐོག་སྦུག་གི་རེད་ཨིན་རུང་ ཁོ་ལུ་བགོ་བཤའ་མ་ཐོབ་ལས་ དཔྱ་བགོ་ཐོབ་ནི་ཡོདཔ་ཅིག་ཟེར་ཞུ་བའི་ཐད་དུ་ མཐོ་གཏུགས་པའི་ཁ་ཐུག་ལས་ ཐོག་མ་ཁྲིམས་འདུན་ལུ་ གནད་དོན་དེའི་ཐད་ཁར་གསལ་ཞུ་ཕུལ་ནིའི་ཐོབ་དབང་ཚུ་འདུག་རུང་ དེ་བཞིན་ཐོབ་དབང་སྤྱོད་པ་མིན་འདུག་པ་ལས་བརྟེན་ མཐོ་གཏུགས་པ་གིས་གནད་དོན་གསར་བཀོད་ཐོག་ འདིར་ཁྲིམས་འདུན་ལུ་ཞུ་བ་ཕུལ་མི་འདི་ འབྲུག་གི་ཞི་རྩོད་དང་ ཉེས་རྩོད་བྱ་བའི་གནད་སྤྱོད་ཀྱི་བཅའ་ཁྲིམས་དོན་ཚན་༡༡༠.༤ པའི་དགོངས་དོན་ལྟར་ ངོས་ལེན་མཛད་ཐབས་མེདཔ་ལས་བརྟེན་ ཐོག་མ་ཁྲིམས་འདུན་ནས་ གནང་བའི་འཁྲུན་ཆོད་དེ་ ནོར་བ་དང་འཛོལ་བ་མིན་འདུག་པ་ལས་ དེ་ལྟར་བསྟར་སྤྱོད་གྲུབ་དགོས་པར་ འཁྲུན་ཆོད་གནང་ནི། 

༧༽	འཁྲུན་ཆོད།
༧.༡	གོང་གསལ་བསྐྱར་ཞིབ་བཅུད་དོན་བཞིན་ བཟའ་ཚང་བར་ནའི་བུ་ལོན་ རྩོད་རྩ་ལྷ་སྐྱིད་ཀྱི་མིང་ཐོག་ འབྲུག་གོང་འཕེལ་དངུལ་ཁང་ཚད་འཛིན་ནང་ སྐྱིན་འགྲུལ་དངུལ་ཀྲམ་༡༠༩,༩༡༡.༡༠༼ཆིག་འབུམ་དགུ་སྟོང་དགུ་བརྒྱ་བཅུ་གཅིག་དང་ཕྱེད་ཀྲམ་བཅུ་ཐམ༽པོ་དང་ རྟ་ལོག་གསང་སྔགས་ཆོས་གླིང་འཆམ་དམང་ཁར་ལས་ རྩོད་རྩའི་མིང་ཐོག་ བུ་ལོན་དངུལ་ཀྲམ་༣༩,༩༠༠/-༼སུམ་ཁྲི་དགུ་སྟོང་དགུ་བརྒྱ༽ཐམ་པ་བཅས་ཡོངས་བསྡོམས་དངུལ་ཀྲམ་༡༤༩,༨༡༡.༡༼ཆིག་འབུམ་བཞི་ཁྲི་དགུ་སྟོང་བརྒྱད་བརྒྱ་བཅུ་གཅིག་དང་ཕྱེད་ཀྲམ་གཅིག༽པོ་དེ་ཉིད་ རྩ་ཕན་བར་ན་ གསུམ་དཔྱ་ཐོག་དཔྱ་བགོ་རྐྱབ་པའི་སྐབས་ མཐོ་གཏུགས་པ་ལུ་དཔྱ་གཉིས་ཀྱིས་དངུལ་ཀྲམ་༩༩,༨༧༤.༠༦༼དགུ་ཁྲི་དགུ་སྟོང་བརྒྱད་བརྒྱ་བདུན་ཅུ་དོན་བཞི་དང་ཕྱེད་ཀྲམ་དྲུག༽པོ་སྤྲོད་དགོཔ་དང་ རྩོད་རྩ་ལུ་ དཔྱ་གཅིག་གིས་དངུལ་ཀྲམ་༤༩,༩༣༧.༠༣༼བཞི་ཁྲི་དགུ་སྟོང་དགུ་བརྒྱ་སུམ་ཅུ་སོ་བདུན་དང་ཕྱེད་ཀྲམ་གསུམ༽པོ་སྤྲོད་དགོས་མི་འདི་ ཐོག་མའི་འཁྲུན་ཆོད་དང་འཁྲིལ་ མཐོ་གཏུགས་པ་ལུ་བགོ་བཤའ་ཕོག་མི་ ཡོངས་བསྡོམས་དངུལ་ཀྲམ་༩༩,༨༧༤.༠༦༼དགུ་ཁྲི་དགུ་སྟོང་བརྒྱད་བརྒྱ་བདུན་ཅུ་དོན་བཞི་དང་ཕྱེད་ཀྲམ་དྲུག༽པོ་དེ་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ ཟླ་ངོ་གསུམ་གྱི་ནང་འཁོད་ རྩོད་རྩ་ལུ་སྤྲོད་དགོས་པར་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་ཨང་༼སྤུངས་ཁྲིམས་༢༡-༤༥༦༽ སྤྱི་ཚེས་༢༨.༡༢.༢༠༢༡ ཅན་མ་གནང་མི་དེ་ དྲང་བཤེར་རྣམ་དག་གི་སྒོ་ལས་ དྲང་ཁྲིམས་གནད་སྨིན་ཐོག་ བདེན་རྫུན་ཤན་འབྱེད་མཛད་པའི་མངོན་གསལ་འབྱུང་བ་ལས་བརྟེན་ འཕྲི་སྣོན་ནམ་འགྱུར་ལྡོག་མཛད་དགོཔ་མ་འཐོནམ་ལས་བརྟེན་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཀ༽ པའི་དགོངས་དོན་ལྟར་ ཆ་གནས་ཧྲིལ་བུ་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ རང་འཇགས་བསྟར་སྤྱོད་མཛད་དགོས་པར་ འཁྲུན་ཆོད་གྲུབ།
༧.༤	གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽ པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་ འཁྲུན་ཆོད་གྲུབ། 

བཀའ་རྒྱ། 
ཁྲིམས་ཀྱི་འདུན་ས་ལས་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༩༦ པའི་དགོངས་དོན་ལྟར་ བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ འཁྲུན་ཆོད་དེ་དང་འཁྲིལ་བའི་བཀའ་གྲུབ་མ་བཏུབ་པའི་རིམ་པ་ རྩ་ཕན་སུ་ཞིག་གི་ ཁོངས་ལས་འཐོན་རུང་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༡༠༤/༡༠༧ པའི་དགོངས་དོན་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་ གནམ་ལོ་ཆུ་ཕོ་སྟག་ལོ་ ཟླ་གསུམ་པའི་ཚེས་བཅོ་བརྒྱད་ལུའམ་ སྤྱི་ཚེས་༡༨.༥.༢༠༢༢ ལུ་དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ། 






     ༼མཁས་དབང་བྱང་ཆུབ་ནོར་བུ༽          ༼པདྨ་དབང་ཕྱུག༽ 	       ༼པ་སངས་དབང་མོ༽

